
■ (lq) Per l’emprima giada emet-
ta la Televisiun Svizra sonda, ils
27 d’avrigl ina parada da casting
«Alpenröösli» per uffants. Sco

suletta participanta dal Gri-
schun vegn la scolara Leonie
Hartmann (7) da l’emprima clas-
sa da Panaduz a prender part da

questa concurrenza. Il finale da
«Alpenröösli 2013 vegn emess
live sonda, ils 27 d’avrigl 2013 a
las 20.10 sin SRF 1.

Leonie Hartmann en il final per il titel «Alpenröösli 2013
KEYSTONE

Il sviament da Silvaplauna custa radund 70 milliuns.

Recurs retarda sviament
Las lavurs per construir il tun-
nel dal sviament da Silvaplau-
na sa retardan.Pervia d’in recurs
d’ina interpresa, che n’è betg ve-
gnida resguardada tar la surdada
da las lavurs, n’han ins anc betg
pudì cumenzar cun las lavurs da
construcziun. L’uffizi da con-
strucziun bassa aveva prevedì da

cumenzar cun las lavurs vi dal
tunnel suenter Pasca. Ussa ston
ins spetgar sin la decisiun dal tri-
bunal administrativ. La vi-
schnanca da Silvaplauna di ch’ins
na possia oramai far nagut, ma
che Silvaplauna na possia betg ac-
ceptar sch’il retard da las lavurs
fiss pli lung che 1 onn.

En la Val Medel datti da nov
in’offerta speziala: Trekking
cun chauras, respectiv cun
bucs-chaura. Questa idea han
ina giuvna ed in giuven da la
Bassa gì:DominikWaldmeier da
Küsnacht (Turitg) ed Eveline
Hauser da Selisberg (Uri). Per
ch’ils bucs daventian dumestis e
per ch’els na toffian betg, ve-

gnan els chastrads. La giuvna ed
il giuven abiteschan a Soliva, in
vitg sin ina spunda sur Cura-
glia. Els vivan en ina jurta, ina
tenda che deriva dals nomads
en la Mongolia. Els sajan pir en
ina fasa d’emprova cun far trek-
kings cun bucs. Mo els èn cun-
tents cun las emprimas expe-
rientschas.

Trekking cun bucs-chaura

Plievgia e pli fraid
Situaziun generala: Ina front
d’aria fraida dal nord ha cuntan-
schì la Svizra e chaschuna plievgia
e temperaturas fraidas.
Oz: Ferm surtratg e savens
plievgia, oravant tut en il Giura
ed en las Alps. Cunfin da naiv
enfin 1200 meters. La da-
maun enturn 9 grads
plus, il suentermezdi 12
grads. En las muntognas
vent moderà da nordvest.
Prognosa: La sonda surtratg ed
en las Alps savens plievgia. Naiv
enfin 900meters. En il decurs dal
di tschessa la plievgia. 4 enfin 9
grads plus. La dumengia scleridas
en las Alps, 9 enfin 13 grads. Il
glindesdi e mardi pli sulegliv e
successiv pli chaud.

Canera – co descrives-
sas Vus questa no-

ziun? Il Duden la define-
scha «sco ramurs fermas e
penetrantas che vegnan
resentidas sco disturban-
tas e dischagreablas». Ma
tge ramurs resentin nus
umans sco disturbantas,
sco dischagreablas u sco
penetrantas? Il traffic
passa bain a blers da Vus
tras il chau, la musica
dad aut, maschinas da
construcziun sin il plaz-
zal daspera. Ubain il
sbragizi d’uffants sin la
plazza da giugar vischina?
Zains?

Tut tenor la situaziun,
l’ura u il stadi da sa-

nadad resentin nus
umans ramurs en moda
differenta. Da quai de-
pendi, sche nus percepin
tuns e suns sco canera u
simplamain sco ramurs.
In camiun che passa sper
nossa chasa ans disturba
la mesemna avant mezdi
bain bler main che la
notg a las duas e mez. Ad
ina festa chantain nus
forsa sezs cun la musica
dad aut, entant che nus
resentin la musica che
strasuna or da l’abitaziun
vischina sco extremamain
disturbanta durant la
tschaina.

En moda fitg distur-
banta resentan

umans cun malsognas
cronicas la canera dals
conturns: Umans che
vegnan mulestads d’ina
migrena u umans che pa-
teschan d’ina depressiun
cumportan mo in mini-
mum dal volumen da ca-
nera. Tar persunas epilep-
ticas po canera schizunt
provocar in’ulteriura at-
tatga. Jau mez hai dapi
blers onns in impediment

da l’udida, port in appa-
rat d’udida e patesch d’in
tinnitus. Localitads che
rebumban, musica dad
aut u in grond virivari da
vuschs èn perquai ina
sgarschur per mai. Jau
emprov d’evitar sche adi-
na pussaivel quests lieus,
perquai che jau na ma
sent simplamain betg
bain là.

Tgi che pensa ussa che
la canera existia pir

dapi il cumenzament da
l’industrialisaziun e da la
motorisaziun sa sbaglia:
Gia en ils tschientaners
avant la naschientscha da
Cristus tunavan iseglias
da bronz e pli tard da fier
en las culegnas. Il filosof
roman Cicero è schizunt
ì uschè lunsch d’envilgiar
las persunas surdas, per-
quai ch’ellas na pudevan
– u na stuevan – betg
udir il sgriztgar da la res-
gia cur che quella vegniva
gizzada.

Ecur che – en il temp
medieval – manadi-

ras vegnivan tratgas da
chavals tras ils vitgs e tras
las citads, ils mulins ram-
plunavan, ils ferrers mar-
tellavan ed ils martga-
dants clamavan dad aut
per vender lur rauba era
quasi naschida la culissa
da canera permanenta.

En il Grischun tutgan
la canera da la via sco

er la canera da tir tar las
funtaunas da canera, nua
che las limitas vegnan
surpassadas il pli savens.
L’incumbensa da l’uffizi
per la natira e l’ambient è
tranter auter quella
d’eruir situaziuns da ca-
nera, d’instradar mesiras
per proteger cunter la ca-
nera e da controllar che
quellas vegnian realisa-
das.

Tar ils indrizs d’enna-
var u tar ils agregats

da ventilaziun en l’agri-
cultura ed en l’industria
han pudì vegnir realisads
ils ultims onns buns pro-
gress per proteger cunter
la canera grazia ad indrizs
pli moderns.

Er las immissiuns da
canera tar singuls

implants da tir han pudì
vegnir reducidas grazia
a la construcziun da
tunnels per la protec-
ziun cunter la canera sco
er grazia a meglieraments
tar l’isolaziun cunter
canera da las chasas da
tir. Cun in program
cumplessiv da sanaziun
cunter la canera duai
ultra da quai vegnir
reducì ils proxims onns
cleramain il dumber
da persunas ch’è per-
tutgà da la canera da la
via.

Malgrà quests success
n’avain nus anc

lunsch betg cuntanschì la
finamira. I po schizunt
vegnir mess fermamain
en dumonda sche las fi-
namiras fixadas possian
insumma vegnir cuntan-
schidas in bel di. En
mintga cas datti – er en il
Grischun – anc bler da
far.

Apunta: «Canera è la
ramur dals auters» …

u da nus tuts?

«Canera è la ramur dals auters»
Kurt Tucholsky, scriptur tudestg, 1890–1935

sind alarmiert

